
				এই পাতাটির মুদ্রণ সংশোধন করা প্রয়োজন। 
)\9
তোমার হাতে বাধা আমার অনেক কালের রাখী ;. স্বপ্নযুগের সেসব কথা ভুলেই গেলে নাকি ? বর্ষশেষের এই অতিথির বাড়াতে গৌরব তুমিই প্রথম গাইতে আমার, ছন্দে গাথা স্তব । স্বর্ণযুগের সুন্দরীদের চরণ-আঘাত লেগে রক্ত অশোক শাখায় শাখায় উঠতে সেদিন জেগে ফুটুতো বকুল নর্মসখির মুখের মদিরাতে ; সেদিন মোদের মিলন হতো স্বপ্ন-অলকাতে ।
অদৃশ্য কোন সাতটি নলা হয়ে কুহুধ্বনি পথিক বধুর পরাণ নিতে উঠতে রণরণি । বিলাস-কলা-নর্মলীলায় হর্মে, উপবনে সেদিন হতো প্রীতির আলাপ নাগরীদের সনে । উজ্জয়িনীর গৃহোস্তানে, যক্ষবধূর পুরে সাড়া আমি জাগিয়ে দিতেম লক্ষ রোমাস্কুরে । রথের কেতন উড়তো যখন অশোক ফুলে ফুলে— বধুরা বাস রাঙাতে সব বাসস্তী রঙ গুলে । মদন পুজা-করতো স্বরু অনুঢ়া কামিনী, ঝরা অশোক সি থেয় পড়ে হতো সীমস্তিনী । মধুৎসবের কোলাহলে বিদিশা-বিপিন হোলীর লীলায় মুখর হয়ে রইতে সারাদিন । যোগী-ঋষির মানসে মোর হতো যে সঞ্চার ; তাপস হরের ধ্যান ভাঙানো সাক্ষী যে ভাই তার । সাক্ষী রতি, বিলাসবতী, মালবিকার দল, সাক্ষী অশোক আজও—তুমি ভুললে কি কেবল ?
সেই পুরাতন এসেছি আজ, ও উদাসীন কবি ! প্রীতির দাবি, স্মৃতির চাবি হারিয়ে গেল সবি ?

